
SKRIBA VIR REGISTRASIE
PLIGSTAAT
1.
Verantwoordelik om die ouderlingevergadering en die kerkraadsvergadering in te lig aangaande

1.1 nuwe lidmate ontvang van die Nederduitsch Hervormde Kerk 

1.2 nuwe lidmate ontvang van ander kerke

1.3 lidmate vertrek na ander Nederduitsch Hervormde Kerk

1.4 lidmate vertrek na ander kerke.

2.
Die ontvangs en uitreik van attestate en bewyse van lidmaatskap.
3.
Die byhou van die gemeenteregister wat betref

3.1 nuwe intrekkers

3.2 lidmate wat die gemeente verlaat

3.3 dooplidmate

3.4 sterfgevalle

3.5 nuwe belydende lidmate

3.6 adresveranderings

3.7 huwelike.

4.
Die opdatering van jaarlikse sensus en statistiek.

5.
Die uitreik van lidmaatboeke aan dooplidmate en nuwe belydende lidmate.

6.
RIGLYNE VIR DIE GEBRUIK VAN 'N ATTESTAAT
6.1 Die attestaat word uitgereik wanneer 'n lidmaat vanuit die gemeente waar hy lidmaat is, wegtrek om hom te vestig binne die grense van 'n ander Hervorm-de gemeente.

6.2 Die attestaat is 'n kerklike getuigskrif wat deur die kerkraad van die gemeente aan 'n ander kerkraad uitgereik word.  'n Attestaat kan nooit anders as na 'n kerkraadsbesluit uitgereik word nie.

6.3 Die skriba vir registrasie reik die attestaat uit namens die kerkraad, nadat die kerkraad hom daartoe opdrag gegee het.

6.4 Indien 'n lidmaat reeds 'n geruime tyd uit 'n gemeente weg is, kan die kerkraad nie meer 'n attestaat uitreik nie aangesien die lidmaat nie onder sy opsig was nie.  Die kerkraad moet hier sy goeie oordeel gebruik.  In so 'n geval word slegs 'n  bewys van lidmaatskap uitgereik.  
1 jaar:  stuur attestaat.  
Indien langer periode verloop het, stuur slegs bewys van lidmaatskap.  
6.5 'n Kerkraad is verplig om

*
of 'n attestaat

*
of 'n getuigskrif wat die kerkraad self opstel

*
of 'n bewys van lidmaatskap

uit te reik.

6.6 Onder geen omstandighede kan 'n kerkraad 'n attestaat of 'n bewys van lid-maatskap met bykomende opmerkings uitbrei nie.
6.7 'n Attestaat sê niks meer as die presiese woorde wat daarop gedruk staan nie.

6.8 Wanneer 'n attestaat aangevra word, moet die gemeente wat die attestaat aan-vra ook die woonadres verskaf waar die lidmaat gewoon het in die gemeente waarvan die attestaat aangevra word.  

7.
RIGLYNE VIR DIE GEBRUIK VAN 'N BEWYS VAN LIDMAATSKAP
7.1 Met 'n bewys van lidmaatskap word gesê dat 'n bepaalde persoon se naam in die lidmaatregister van die betrokke gemeente voorkom.
7.2 'n Kerkraad reik altyd, en onder alle omstandighede, 'n bewys van lidmaatskap op aanvraag uit.

7.3 'n Bewys van lidmaatskap is nie, soos 'n attestaat, 'n getuigskrif nie.

7.4 Elke lidmaat of voormalige lidmaat kan te enige tyd, en onder alle omstandig-hede, 'n bewys kry dat hy lidmaat van die Kerk is of was.

7.5 Geen aantekening word op 'n bewys van lidmaatskap aangebring nie.

7.6 Die datum op die bewys van lidmaatskap is baie belangrik.  Indien 'n voorma-lige lidmaat, of die naasbestaandes van 'n oorlede lidmaat, 'n bewys van lid-maatskap aanvra, kan die bewys alleen geldig wees tot op die datum wat die lidmaat die gemeente verlaat het of oorlede is.  In sodanige gevalle moet die slotsin van die bewys verander word om te lees

"... lidmaat van hierdie gemeente tot op (datum) was".

7.7 'n Lidmaat se naam word nooit uit die lidmaatregister geskrap nie.  'n Lidmaat sou herhaaldelik aansoek kan doen vir 'n bewys van lidmaatskap.  

7.8 'n Bewys van lidmaatskap sê niks meer as die presiese woorde wat daarop ge-druk staan nie.

8.
LIDMAATREGISTER
8.1 Begin elke nuwe jaar op 'n nuwe bladsy en nommer vanaf nommer een.

8.2 Laat een spasie oop tussen elke inskrywing.

8.3 Skryf besonderhede in soos op attestaat of bewys van lidmaatskap voorkom.  Getroude vroue se nooiensvan word ook ingeskryf.

8.4 Voltooi ook die alfabetiese lys voor in register.

8.5 Wanneer 'n lidmaat verhuis en 'n attestaat of bewys van lidmaatskap aan 'n an-der gemeente uitgereik word, word dit teenoor die lidmaat se naam in die re-gister aangeteken.  Maak ook 'n aantekening bokant die naam in die alfabetie-se lys.

8.6 Die register word jaarliks deur die ring en kerkraad nagesien.  Plaas die be-trokke stempel net ná die laaste inskrywing.

8.7 Wanneer 'n lidmaat sterf, word dit aangeteken in die register.  

9. UITREIKING VAN ATTESTATE
Uitreiking van 'n attestaat of bewys van lidmaatskap moet deur die kerkraad goedgekeur word op 'n kerkraadsvergadering of konsistorievergadering voor-dat dit uitgereik mag word.  Maak 'n lys wat naam van lidmaat aandui asook die gemeente wat dit aanvra.  Gee aan predikant vir vergadering.

Wanneer goedgekeur, voltooi attestaat.  Die teenblaaie word genommer en el-ke jaar word met nommer een begin.  Vir egpare kan een attestaatvorm ge-bruik word, maar gebruik dan twee nommers op teenblad.  Die attestaat word aangeheg aan die aanvraag van attestaat wat ontvang is en aan die betrokke gemeente gestuur.  Stuur ook die betrokke gemeenteregister saam (kry dit uit die wykslêer).

Maak seker dat aangeteken word teenoor die lidmaat se naam in die lidmaatre-gister dat 'n attestaat uitgereik is en die nodige besonderhede soos datum en waarheen.  

10.
AANVRAAG OM ATTESTATE VANAF ANDER GEMEENTES


10.1 Wanneer voltooide vorm ontvang word, gaan na en stuur aan laaste gemeente waar lidmaat se attestaat was.  Maak afskrif van vorm vóór afsending.  Hou afskrif in alfabetiese lêer totdat terugvoering ontvang word of stuur aanma-ning indien nodig.

10.2 Wanneer attestaat van nuwe lidmate ontvang word, stel 'n lys op waarin die naam van lidmate voorkom asook die gemeente vanwaar ontvang, vir goed-keuring deur die kerkraad.  Oorhandig lys aan predikant vir vergadering.

10.3 Wanneer goedgekeur, word die lidmaatregister volledig voltooi.

10.4 'n Alfabetiese lys van nuwe lidmate word opgestel en met elke nagmaal aan die predikant oorhandig vir afkondiging.

10.5 Maak seker dat die betrokke kerkraadslede weet van nuwe lidmate.

10.6 'n Afskrif van die alfabetiese lys van nuwe lidmate word ook aan die skriba gegee vir aantekening in die notule van die kerkraadsvergadering.

10.7 Voltooi 'n gemeenteregister vir wykslêer en lêer van diaken.  Predikant moet besonderhede kry vir invoer op gemeenteregister op rekenaar. 

11.
NUWE LIDMATE:  KATKISANTE
11.1 Na aanneming deur kerkraad, kry besonderhede by predikant en voltooi lid-maatregister.

11.2 Indien nog nie gedoop nie, voltooi ook doopregister en doopkaart.

11.3 Maak alfabetiese lys van nuwe lidmate vir predikant, en ook van dopelinge in-dien daar dopelinge is.  Oorhandig saam met doopkaarte aan predikant vóór diens.

12.
STERFGEVALLE
12.1 Indien 'n lidmaat sterf, verkry besonderhede van predikant.  Teken aan in re-gister daarvoor voorsien.

12.2 Teken aan in lidmaatregister asook by naam in alfabetiese lys voorin.

12.3 Haal gemeenteregister uit wykslêer en lêer in besit van diaken. 

12.4 Maak seker dat kerkraadslede weet van afsterwe van lidmate.

13.
REGISTER VAN DOPELINGE
13.1 Begin aan begin van elke jaar met inskrywings op 'n nuwe bladsy.

13.2 Laat twee reëls oop tussen elke inskrywing.

13.3 Doopouers voltooi die nodige vorm by predikant, wie dit aan die administra-tiewe beampte oorhandig vir voltooiing van doopregister en doopkaarte.

13.4 Register word voltooi asook die alfabetiese lys voor in register.

13.5 Vul kind se besonderhede in op die ouers se gemeenteregister.

13.6 Indien die predikant dit benodig word 'n alfabetiese lys getik en aan hom be-sorg vir die doopplegtigheid.

13.7 Die register word jaarliks nagesien deur die kerkraad en ringsraad.  Plaas die betrokke stempel na die laaste inskrywing voordat die register na die kerkraad gaan.  

13.8 Doopseels word slegs uitgereik op aanvraag.  

